
Projekat Vareš, Bosna i Hercegovina 

Kompanija Eastern Mining d.o.o. je nosilac
koncesije za istraživanje i eksploataciju u Varešu
(BiH). U vlasništvu je Adriatic Metals, kompanije
koja je listirana na Australijskoj i Londonskoj berzi
vrijednosnih papira.

Od 2017. godine, Eastern Mining vrši istraživanja
na nekoliko lokaliteta u općini Vareš, prvi put 
nakon osamdesetih godina prošlog vijeka. Fokus
kompanije je istraživanje mineralnih sirovina koje
imaju potencijal za rast kompanije. Krajnji je cilj
oživljavanje rudarske industrije na području
općine Vareš, eksploatacijom novih i postojećih
nalazišta rude. Na Veovači i Rupicama, gdje su i
ranije vršena istraživanja i eksploatacija olova, 
cinka i barita, prepoznali smo nove potencijale. 
Depoziti su dodatno prošireni te su podvrgnuti
opsežnom istraživanju i sadrže značajne količine
olova, cinka, srebra, zlata, bakra i barita.

Projekat je privukao ugledne strane investitore u 
BiH. Na mnogo načina, ovaj istraživački projekat
je jedinstven u poslijeratnoj BiH, kako u pogledu
veličine investicije tako i potencijala za razvoj.

Otvaranje rudnika koji bi imao značaj na
svjetskom tržištu bilo bi od velike važnosti za BiH, 
naročito za općinu Vareš. To bi donijelo nove
mogućnosti zapošljavanja – direktnog i
indirektnog, ekonomski razvoj i korist za širu
zajednicu. Od početka, projekat se odvijao u 
skladu s dobrom međunarodnom praksom i svim
zakonskim propisima BiH. Sve naše aktivnosti
provode se u saradnji sa i uz podršku općinskih
vlasti i ostalih sudionika na kantonalnom, 
entitetskom i državnom nivou.

Uporedo s geološkim istraživanjima, priprema se i
niz drugih studija. Najvažnija studija od ovih je 
preliminarna studija opravdanosti (PFS) koja
ispituje tehničke aspekte otvaranja i rukovođenja
rudnikom, uključujući pregled različitih opcija, 
metoda rudarstva, tehnologije obrada i logističke
aspekte poput transportnih ruta i
vodosnadbijevanja.

Uporedo s PFS – om, provodi se i procjena
utjecaja na okoliš i društveni utjecaj (ESIA) koja se 

nadopunjava i nadograđuje na procjenu utjecaja
na
okoliš (EIA) koju zahtjevaju vlasti BiH. ESIA se 
provodi prema međunarodnim standardima, kao
što su oni iz Ekvatorskih principa, koje je razvila
velika skupina globalnih banaka kako bi osigurali
da projekti koje podržavaju razumiju i mogu
upravljati potencijalnim okolišnim i društvenim
učincima.
Postupak procjene utjecaja na okoliš, koji se vrše
lokalno, uključuje dokumentaciju za uklanjanje
starog pogona Veovača, otvaranje podzemnog
rudnika na Rupicama i ponovno otvaranje starog
površinskog kopa Veovača. Ovaj postupak
procjene utjecaja na okoliš za lokalno odobrenje
još uvijek traje, a pored javnih rasprava, radit će
se i ankete vezane za navedeno i u zajednicama
koje mogu biti pogođene izgradnjom i radom
rudnika i pripadajućih objekata.

Međunarodna ESIA ima nekoliko faza, od kojih je 
prva Preliminarna studija, što pomaže 
stručnjacima da shvate koji su okolišni i društveni 
aspekti relevantni za projekat. Nakon toga slijede 
osnovne studije koje zahtijevaju prikupljanje 
podataka o trenutnoj situaciji u blizini projekta. 
To uključuje aspekte zajednice ( npr. 
infrastruktura, brojnost zajednica i objekte) kao i 
aspekte okoliša ( naprimjer kvalitetu vode, 
kvalitetu zraka, vremenske uvjete). Nakon ove 
faze slijedi procjena učinaka projekta na 
trenutačno okruženje, uzimajući u obzir poznate 
senzibilnosti i kako se ti efekti mogu izbjeći, 
umanjiti ili upravljati tokom izgradnje i rada 
projekta.

U narednom periodu, možda ćete vidjeti ljude i/ili 
opremu koji/koja prikupljaju informacije 
potrebne za uspješnu provedbu ovih studija. Što 
su bolji podaci to se bolje mogu predvidjeti učinci 
projekta, budući da zbog toga mnogo bolje 
razumijemo trenutne uvjete tokom godišnjih 
doba. Kako se studije budu razvijale, ti će se 
podaci dijeliti sa sudionicima, uključujući i lokalne 
zajednice. Također će postojati mogućnosti da 
zajednice daju komentare na prijedloge projekta 
tokom njihove pripreme, tako da se komentari i 
zabrinutost zainteresiranih strana mogu uzeti u 
obzir kad god je to moguće.

Za Eastern Mining, i PFS i ESIA  provode iskusni 
nezavisni konsultanti. Ove internacionalne 
kompanije  rade na rudarskim projektima u 
cijelom svijetu i upoznati su s najnovijim 
tehnologijama i standardima.  PFS predvodi 
Ausenco https://www.ausenco.com/, a ESIA 
Wardell Armstrong https://www.wardell-
armstrong.com/

Eastern Mining i njegov osnivač, kompanija 
Adriatic Metals, također su okupili iskusne timove 
koji će voditi studije. Ti timovi imaju podršku niza 
stručnjaka iz Bosne i Hercegovine, primjerice iz 
oblasti upravljanja vodama, arheologije i biološke 
raznolikosti. Međunarodni stručnjaci sarađivat će 
s lokalnim stručnjacima kako bi osigurali da se 
poštuje dobra međunarodna industrijska praksa u 
smislu razvoja mjera ublažavanja i upravljanja. 
Ovo su metode koje su dokazane i koje se koriste 
u najmodernijim rudnicima širom svijeta. PFS će, 
uz pozitivan ishod, biti praćen Studijom 
izvodljivosti, nakon koje će se tražiti sredstva za 
izgradnju projekta.

Historijat projekta

Rudnik olova, cinka i barita na Veovači – Vareš, 
bio je u vlasništvu Energoinvesta i radio je od 
1982. do 1988. godine, kada su radovi
obustavljeni. Stečaj je proglašen 2012. godine, a 
2013. godine Eastern Mining je kupio projekat. 
Trenutna namjera kompanije Eastern Mining je 
da na mjestu starog postrojenja na Veovači, 
nakon rušenja i čišćenja dijela lokacije i popravke
nekih građevina i zgrada, izgradi novo, moderno
postrojenje za preradu s pripadajućom
infrastrukturom. Druge opcije se također
razmatraju u PFS-u.

Novo postrojenje će biti dizajnirano za drobljenje, 
mljevenje i preradu rude za proizvodnju
koncentrata olova, bakra, cinka, zlata, srebra i
barita, a koji će se potom u zatvorenim
kontenjerima transportovati željeznicom od 
Vareša do Ploča na izvoz. Postrojenje će
prerađivati rudu kako iz Rupica (koje će se prve
eksploatisati), tako i iz starog površinskog kopa
Veovača. Prateći objekti uključivati će rezervoare
za vodu, odlagalište otpadnih stijena, odlagalište
jalovine, transportni put Rupice – Veovača i

postrojenje za utovar/ istovar na željeznici u 
Varešu.  

Društvena odgovornost

Od početka istraživanja, Eastern Mining je 
podržao niz projekata i incijativa u zajednicama, 
uključujući i sportske događaje. Ovakav nivo
doprinosa vjerovatno će se nastaviti sve dok
rudnik ne pređe u fazu proizvodnje, kada će biti
dostupna i veća podrška.

Tokom operativne faze, Eastern Mining će plaćati
značajne iznose poreza na federalnom, 
kantonalnom i općinskom nivou. Ovi porezi, 
uključujući koncesijske naknade za obrađene
metale će omogućiti obnovu postojeće
infrastrukture i usluga, u skladu sa odredbama
lokalnih vlasti.

Zahtjevi za CRS podršku trebat će se i dalje
podnositi Eastern Mining timu, koji će razmotriti
da li svaki zahtjev ispunjava kriterije.

Informativni centar

Eastern Mining je otvaranjem Informativnog
centra u Varešu 2019. godine obezbjedio prostor
za sastanke za zainteresirane strane, kako bi 
saznali više o projektu i oni mogli iznijeti svoja
mišljenja i nedoumice. Informativni centar će i
dalje biti središnja tačka za naše aktivnosti i
razmjenu informacija o projektu dok se razvija. 
Također ćemo pronaći najbolje načine
komunikacije sa što većim brojem ljudi u okolnim
selima i informirati Vas.
Ako imate bilo kakvih pritužbi na trenutne
aktivnosti na projektu, imamo jasnu proceduru za 
rješavanje žalbi. Posebna brošura ovo detaljno
objašnjava, uključujući način registracije žalbe te
za koliko vremena ćete dobiti odgovor.
Ukoliko želite primjerak navedene brošure, javite
se Aidi Ahmedović, tel: + 387 32 844 553 ili  mob: 
+ 387 62 021 158.
Ako imate bilo kakve upite, obratite se koristeći 
kontakt detalje na sljedećoj stranici.

